
դեկտեմբերի 2020 թվականի N     -Լ

2020 ԹՎԱԿԱՆԻ ՍԵՊՏԵՄԲԵՐԻ 27-ԻՑ ԱԴՐԲԵՋԱՆԻ ՀԱՆՐԱՊԵՏՈՒԹՅԱՆ ԿՈՂՄԻՑ ԱՐՑԱԽԻ ՀԱՆՐԱՊԵՏՈՒԹՅԱՆ ՈՒՂՂՈՒԹՅԱՄԲ ՍԿՍՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ԱՐՑԱԽԻ ՀԱՆՐԱՊԵՏՈՒԹՅԱՆ ՎԵՐԱՀՍԿՈՂՈՒԹՅՈՒՆԻՑ ԴՈՒՐՍ ՄՆԱՑԱԾ ՀԱՄԱՅՆՔՆԵՐՈՒՄ ՀԱՇՎԱՌՎԱԾ ՉԱՓԱՀԱՍ ՔԱՂԱՔԱՑԻՆԵՐԻՆ ԺԱՄԱՆԱԿԱՎՈՐ ՀՅՈՒՐԸՆԿԱԼՈՂՆԵՐԻ ԾԱԽՍԵՐԻ ՓՈԽՀԱՏՈՒՑՄԱՆ ՎԵՑԱՄՍՅԱ ՍՈՑԻԱԼԱԿԱՆ ԱՋԱԿՑՈՒԹՅԱՆ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ


-------------------------------------------------------------------------------------------
 
Հիմք ընդունելով Հայաստանի Հանրապետության Սահմանադրության 83-րդ հոդվածը և 146-րդ հոդվածի 4-րդ մասը՝ Հայաստանի Հանրապետության կառավարությունը որոշում է.
1.  Հաստատել 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով Արցախի Հանրապետության վերահսկողությունից դուրս մնացած համայնքներում հաշվառված չափահաս քաղաքացիներին ժամանակավոր հյուրընկալողների ծախսերի փոխհատուցման վեցամսյա սոցիալական աջակցության տրամադրման կարգը՝ համաձայն հավելվածի։
1. Առաջարկել Արցախի Հանրապետության կառավարությանը՝ 
1) մինչև 2020 թվականի դեկտեմբերի 20-ը Հայաստանի Հանրապետության աշխատանքի և սոցիալական հարցերի նախարարության (այսուհետ՝ նախարարություն) սոցիալական ապահովության ծառայությանը տրամադրել Հայաստանի Հանրապետության կառավարության 2020 թվականի նոյեմբերի 21-ի N 1820-Լ որոշմամբ նշված (Արցախի Հանրապետության վերահսկողությունից դուրս մնացած) համայնքներում մինչև 2020 թվականի սեպտեմբերի 27-ը առնվազն վերջին 3 ամիսը բնակված քաղաքացիների (այսուհետ՝ քաղաքացիներ) տվյալները.
2) սույն որոշումն ուժի մեջ մտնելուց հետո մինչև յուրաքանչյուր ամսվա 10-ը (իսկ դեկտեմբեր ամսվա համար՝ մինչև 2020 թվականի դեկտեմբերի 20-ը) նախարարությանը տրամադրել չափահաս քաղաքացիների՝ Հայաստանի Հանրապետությունից Արցախի Հանրապետություն վերադառնալու և Արցախի Հանրապետությունում բնակություն հաստատելու վերաբերյալ տեղեկություն. 
3) սույն որոշումն ուժի մեջ մտնելուց հետո մինչև յուրաքանչյուր ամսվա 16-ը (իսկ դեկտեմբեր ամսվա համար՝ մինչև 2020 թվականի դեկտեմբերի 20-ը)  նախարարությանը տրամադրել Արցախի Հանրապետությունում չափահաս քաղաքացիներին հյուրընկալողների ցուցակները:
3. Հայաստանի Հանրապետության կադաստրի կոմիտեի ղեկավարին՝ սույն որոշումն ուժի մեջ մտնելուց հետո մինչև յուրաքանչյուր ամսվա 16-ը (դեկտեմբեր ամսվա համար՝ մինչև 2020 թվականի դեկտեմբերի 20-ը) նախարարությանը տրամադրել Հայաստանի Հանրապետությունում բնակելի անշարժ գույքի նկատմամբ սեփականության (այդ թվում՝ համատեղ կամ բաժնային) իրավունք ունեցող ֆիզիկական անձանց վերաբերյալ հետևյալ տեղեկատվությունը՝ սեփականատիրոջ (սեփականատերերի) անունը, ազգանունը, հայրանունը, առկայության դեպքում հանրային ծառայությունների համարանիշը, անշարժ գույքի հասցեն, տեսակը և կադաստրային ծածկագիրը:
4. Հայաստանի Հանրապետության ազգային անվտանգության ծառայության տնօրենին՝ նախարարությունից յուրաքանչյուր ամսվա 16-ին (իսկ դեկտեմբեր ամսվա համար՝ 2020 թվականի դեկտեմբերի 21-ին)՝ չափահաս քաղաքացիների վերաբերյալ տվյալները ստանալուց հետո՝ երկու աշխատանքային օրվա ընթացքում նախարարությանը տրամադրել տվյալ ամսվա 16-ի (իսկ դեկտեմբեր ամսվա համար՝ 2020 թվականի դեկտեմբերի 20-ի՝  դրությամբ Հայաստանի Հանրապետությունում կամ Արցախի Հանրապետությունում գտնվող չափահաս քաղաքացիների (սահմանահատման) վերաբերյալ տվյալները:
5. Հայաստանի Հանրապետության աշխատանքի և սոցիալական հարցերի նախարարին՝ մինչև 2021 թվականի հունվարի 12-ը Հայաստանի Հանրապետության կառավարություն ներկայացնել առաջարկություն՝ սույն որոշման 1-ին կետով նախատեսված սոցիալական աջակցության տրամադրման ֆինանսավորման նպատակով Հայաստանի Հանրապետության 2021 թվականի պետական բյուջեում վերաբաշխում կատարելու վերաբերյալ:
6. Հայաստանի Հանրապետության ոստիկանության պետին՝ մինչև 2020 թվականի դեկտեմբերի 21-ը նախարարությանը տրամադրել Հայաստանի Հանրապետության բնակչության պետական ռեգիստրում 2020 թվականի դեկտեմբերի 20-ի դրությամբ Հայաստանի Հանրապետության կառավարության 2020 թվականի նոյեմբերի 21-ի N 1820-Լ որոշման հավելվածին կից ցանկում ներառված համայնքների հասցեներով հաշվառված անձանց տվյալները։



Հավելված
ՀՀ կառավարության 2020 թվականի
դեկտեմբերի    -ի N  -Լ որոշման

2020 ԹՎԱԿԱՆԻ ՍԵՊՏԵՄԲԵՐԻ 27-ԻՑ ԱԴՐԲԵՋԱՆԻ ՀԱՆՐԱՊԵՏՈՒԹՅԱՆ ԿՈՂՄԻՑ ԱՐՑԱԽԻ ՀԱՆՐԱՊԵՏՈՒԹՅԱՆ ՈՒՂՂՈՒԹՅԱՄԲ ՍԿՍՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ԱՐՑԱԽԻ ՀԱՆՐԱՊԵՏՈՒԹՅԱՆ ՎԵՐԱՀՍԿՈՂՈՒԹՅՈՒՆԻՑ ԴՈՒՐՍ ՄՆԱՑԱԾ ՀԱՄԱՅՆՔՆԵՐՈՒՄ ՀԱՇՎԱՌՎԱԾ ՉԱՓԱՀԱՍ ՔԱՂԱՔԱՑԻՆԵՐԻՆ ԺԱՄԱՆԱԿԱՎՈՐ ՀՅՈՒՐԸՆԿԱԼՈՂՆԵՐԻ ԾԱԽՍԵՐԻ ՓՈԽՀԱՏՈՒՑՄԱՆ ՎԵՑԱՄՍՅԱ ՍՈՑԻԱԼԱԿԱՆ ԱՋԱԿՑՈՒԹՅԱՆ ՏՐԱՄԱԴՐՄԱՆ
 
1. Սույն կարգով կարգավորվում են 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով տեղահանված և փաստացի Հայաստանի Հանրապետությունում կամ Արցախի Հանրապետությունում գտնվող քաղաքացիներին ժամանակավորապես հյուրընկալած այն ֆիզիկական անձանց (այսուհետ՝ հյուրընկալ) սոցիալական աջակցության (այսուհետ՝ աջակցություն) տրամադրմանը (նշանակելուն և վճարելուն) առնչվող հարաբերությունները, որոնք հյուրընկալել են Հայաստանի Հանրապետության կառավարության 2020 թվականի նոյեմբերի 21-ի N 1820-Լ որոշման շահառու հանդիսացող չափահաս քաղաքացիներին (այսուհետ՝ հյուրընկալվող):
2. Աջակցությունը տրամադրում (նշանակում և վճարում) է նախարարության սոցիալական ապահովության ծառայությունը (այսուհետ՝ Ծառայություն)՝ հյուրընկալի կողմից էլեկտրոնային եղանակով ներկայացվող դիմումի հիման վրա։
3. 2020 թվականի դեկտեմբեր, 2021 թվականի հունվար - մայիս ամիսների համար ներկայացվում են առանձին դիմումներ: Ընդ որում` դիմումը պետք է ներկայացվի՝ 
1. 2020 թվականի դեկտեմբեր ամսվա համար՝ դեկտեմբերի 25-ից մինչև 2021 թվականի հունվարի 12-ը ներառյալ,
1. 2021 թվականի հունվար-մայիս ամիսների համար՝ յուրաքանչյուր ամսվա 25-ից մինչև հաջորդ ամսվա 5-ը ներառյալ։
4. Դիմումը ներկայացնելու համար հյուրընկալը, սույն կարգի 3-րդ կետով սահմանված ժամկետներում, օոliոe.ssa.am կայքէջից մուտք է գործում համապատասխան ծրագրային միջավայր և Ծառայություն է ներկայացնում՝
1) իր անունը, ազգանունը, անձը հաստատող փաստաթղթի սերիան ու համարը (կամ նույնականացման քարտի համարը), հետադարձ կապի էլեկտրոնային փոստի հասցեն, բջջային հեռախոսահամարը և իր բանկային հաշվին կցված վճարային քարտի համարը.
2) հյուրընկալվող(ներ)ի անունը, ազգանունը, անձը հաստատող փաստաթղթի սերիան ու համարը (կամ նույնականացման քարտի համարը) և էլեկտրոնային լուսապատճենը:
5. Ծառայությունը, առցանց ռեժիմում դիմումով ներկայացված տվյալները համեմատում է (համադրում է) բնակչության պետական ռեգիստրի, քաղաքացիական կացության ակտերի գրանցման մարմիններից ստացված՝ մահվան ակտերի գրանցման վերաբերյալ տվյալների, Հայաստանի Հանրապետության կադաստրի կոմիտեի, Արցախի Հանրապետության կառավարության և Արցախի Հանրապետության կադաստրի և պետական գույքի կառավարման կոմիտեի տեղեկատվական բազայի տվյալների հետ, Հայաստանի Հանրապետության սահմանային էլեկտրոնային կառավարման տեղեկատվական համակարգում առկա տվյալների հետ և մերժում է կամ հաշվառում է դիմումը։
6. Դիմումը մերժվում է, եթե՝
1) ներկայացված տվյալները թերի են (չեն ներկայացվել պահանջվող բոլոր տվյալները կամ փաստաթղթերը).
2) ներկայացված տվյալները հավաստի չեն (ներկայացված տվյալները չեն համապատասխանում բնակչության պետական ռեգիստրում առկա տվյալներին).
3) դիմումը ներկայացնելու պահին քաղաքացիական կացության ակտերի գրանցման մարմիններից ստացված տվյալների համաձայն՝ առկա է հյուրընկալի կամ հյուրընկալվողի մահվան պետական գրանցում.
4) հյուրընկալվողը Հայաստանի Հանրապետության կառավարության 2020 թվականի նոյեմբերի 21-ի N 1820-Լ որոշման շահառու չէ.
5) համաձայն Հայաստանի Հանրապետության կառավարության 2006 թվականի հունիսի 22-ի N 884-Ն որոշմամբ սահմանված՝ Հայաստանի Հանրապետության սահմանային էլեկտրոնային կառավարման տեղեկատվական համակարգում առկա տեղեկությունների՝ հյուրընկալվողը տվյալ ամսվա 16-ի (իսկ դեկտեմբեր ամսվա դեպքում՝ դեկտեմբերի 20-ի) դրությամբ չի գտնվում Հայաստանի Հանրապետությունում կամ Արցախի Հանրապետությունում.
6) հյուրընկալը Հայաստանի Հանրապետությունում կամ Արցախի Հանրապետության վերահսկողության ներքո գտնվող համայնքներում սեփականության (այդ թվում՝ համատեղ կամ բաժնային) իրավունքով չունի բնակելի անշարժ գույք.
7) հյուրընկալվողը Հայաստանի Հանրապետությունում կամ Արցախի Հանրապետության վերահսկողության ներքո գտնվող համայնքներում սեփականության (այդ թվում՝ համատեղ կամ բաժնային) իրավունքով ունի բնակելի անշարժ գույք.
8) հյուրընկալվողի անվամբ տվյալ ամսվա համար առկա է հաստատված դիմում։
7. Եթե դիմումը չի մերժվում, ապա Ծառայությունը. 
1) հաշվառում է դիմումը և ինքնաշխատ եղանակով հաշվարկում է դրամական օգնության չափը՝
ա. յուրաքանչյուր հյուրընկալվողի համար 30 000 ՀՀ դրամ, եթե հյուրընկալի կացարանը Հայաստանի Հանրապետությունում է.
բ. յուրաքանչյուր հյուրընկալվողի համար 45 000 ՀՀ դրամ, եթե հյուրընկալի կացարանը Արցախի Հանրապետությունում է.
2) հաստատում է դիմումը և դիմումը ներկայացնելու վերջնաժամկետից հետո հինգ աշխատանքային օրվա ընթացքում կազմակերպում հաշվարկված դրամական օգնության վճարման գործընթացը:
8. Ծառայությունը դիմումը մերժելու, հաստատելու կամ հաշվառելու մասին անմիջապես էլեկտրոնային հաղորդագրություն է ուղարկում դիմողի (հյուրընկալի) հետ հետադարձ կապի էլեկտրոնային փոստի հասցեին։ Էլեկտրոնային հաղորդագրությունը պարունակում է սույն կարգի 4-րդ կետի 1-ին ենթակետում նշված տվյալները, դիմումը ներկայացնելու ամսաթիվը, դիմումը մերժելու դեպքում՝ մերժելու պատճառը, իսկ դիմումը հաստատելու դեպքում՝ hաշվարկված դրամական օգնության չափը։
9. Մեկ հյուրընկալվողի գծով սոցիալական աջակցությունը տրամադրվում է ամսական միայն մեկ անգամ: 
10. Աջակցության գումարը վճարվում է դրամական օգնության գումարը հյուրընկալի բանկային հաշվեհամարին փոխանցելու միջոցով:
11. Դրամական օգնությունը փոխանցելու օրվան հաջորդող օրը Ծառայությունն այդ մասին հետադարձ կապի բջջային հեռախոսահամարին էլեկտրոնային հաղորդագրություն ուղարկելու միջոցով տեղեկացնում է դիմողին։
12. Աջակցության տրամադրումը մերժվում կամ դադարեցվում է նաև, եթե.
1) հյուրընկալվողը Ծառայությանը ներկայացնում է աջակցության տրամադրման դադարեցման գրավոր դիմում՝ կացարանի տրամադրումը դադարելու հիմքով.
2) Արցախի Հանրապետության կառավարության կողմից ստացվել է Հայաստանի Հանրապետությունում հյուրընկալվողի՝ Արցախի Հանրապետությունում բնակություն հաստատելու վերաբերյալ տեղեկություն։
13. Աջակցության գումարը չի կարող արգելադրվել (դրվել արգելանքի տակ), բռնագանձվել կամ հաշվանցվել հաճախորդի պարտավորությունների դիմաց: 
14. Սույն կարգի հիման վրա նշանակված և մահվան պատճառով չվճարված գումարը վճարվում է հյուրընկալի ամուսնուն կամ 14 տարին լրացած երեխային, եթե դիմումը և անհրաժեշտ փաստաթղթերը (դիմողի անձը հաստատող փաստաթուղթը, հյուրընկալի մահվան վկայականը, ազգակցական կապը հաստատող փաստաթուղթ և այլն) Ծառայություն են ներկայացվում մինչև 2021 թվականի հունիսի 1-ը։
























ՀԻՄՆԱՎՈՐՈՒՄ
«2020 ԹՎԱԿԱՆԻ ՍԵՊՏԵՄԲԵՐԻ 27-ԻՑ ԱԴՐԲԵՋԱՆԻ ՀԱՆՐԱՊԵՏՈՒԹՅԱՆ ԿՈՂՄԻՑ ԱՐՑԱԽԻ ՀԱՆՐԱՊԵՏՈՒԹՅԱՆ ՈՒՂՂՈՒԹՅԱՄԲ ՍԿՍՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ԱՐՑԱԽԻ ՀԱՆՐԱՊԵՏՈՒԹՅԱՆ ՎԵՐԱՀՍԿՈՂՈՒԹՅՈՒՆԻՑ ԴՈՒՐՍ ՄՆԱՑԱԾ ՀԱՄԱՅՆՔՆԵՐՈՒՄ ՀԱՇՎԱՌՎԱԾ ՉԱՓԱՀԱՍ ՔԱՂԱՔԱՑԻՆԵՐԻՆ ԺԱՄԱՆԱԿԱՎՈՐ ՀՅՈՒՐԸՆԿԱԼՈՂՆԵՐԻ ԾԱԽՍԵՐԻ ՓՈԽՀԱՏՈՒՑՄԱՆ ՎԵՑԱՄՍՅԱ ՍՈՑԻԱԼԱԿԱՆ ԱՋԱԿՑՈՒԹՅԱՆ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
Կառավարության 2020 թվականի դեկտեմբերի 3-ի N 1977-Լ որոշմամբ հաստատվել է «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով Արցախի Հանրապետության վերահսկողությունից դուրս մնացած համայնքներում հաշվառված չափահաս քաղաքացիներին ժամանակավոր հյուրընկալողների ծախսերի փոխհատուցման վեցամսյա սոցիալական աջակցության միջոցառումը հաստատելու մասին» որոշումը, որի 2-րդ կետով Հայաստանի Հանրապետության աշխատանքի և սոցիալական հարցերի նախարարին հանձնարարվել է մինչև 2020 թվականի դեկտեմբերի 10-ը ներկայացնել նշված որոշմամբ սահմանված աջակցության տրամադրման կարգը:
1.1. Կարգավորման հարաբերությունների ներկա վիճակը և առկա խնդիրները 
Հայաստանի Հանրապետության և Արցախի Հանրապետության բազմաթիվ քաղաքացիներ հյուրընկալել են Ադրբեջանի կողմից 2020 թվականի սեպտեմբերի 27-ին սանձազերծված պատերազմի հետևանքով տեղահանված և փաստացի Հայաստանի Հանրապետությունում կամ Արցախի Հանրապետությունում գտնվող չափահաս քաղաքացիների: Հյուրընկալող քաղաքացիներն ունեն ֆինանսական խնդիրներ, որի նպատակով անհրաժեշտ է վերջիններիս տրամադրել համապատասխան սոցիալական աջակցություն:
1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը, որով կկարգավորվեն 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով տեղահանված և փաստացի Հայաստանի Հանրապետությունում կամ Արցախի Հանրապետությունում գտնվող քաղաքացիներին ժամանակավորապես հյուրընկալած ֆիզիկական անձանց հատկացվող վեցամսյա դրամական օգնության տրամադրման հարաբերությունները:
Նախագիծը մշակվել է ՀՀ աշխատանքի և սոցիալական հարցերի նախարարության ժողովրդագրության և ընտանիքի սոցիալական երաշխիքների վարչության կողմից:
2. Կարգավորման առարկան 
Ներկայացված նախագծով կանոնակարգվում են Ադրբեջանի Հանրապետության կողմից 2020 թվականի սեպտեմբերի 27-ին սանձազերծված պատերազմի հետևանքով տեղահանված և փաստացի Հայաստանի Հանրապետությունում կամ Արցախի Հանրապետությունում գտնվող չափահաս քաղաքացիներին ժամանակավորապես հյուրընկալած ֆիզիկական անձանց (որոնք հյուրընկալել են Հայաստանի Հանրապետության կառավարության 2020 թվականի նոյեմբերի 21-ի N 1820-Լ որոշման շահառու հանդիսացող չափահաս քաղաքացիներին) սոցիալական աջակցություն տրամադրելու հետ կապված հարաբերությունները, մասնավորապես՝
0. վեցամսյա դրամական օգնությունը նշանակելու և վճարելու է Հայաստանի Հանրապետության աշխատանքի և սոցիալական հարցերի նախարարության սոցիալական ապահովության ծառայությունը՝ էլեկտրոնային եղանակով ներկայացվող դիմումի հիման վրա,
0. սահմանվում են դիմումը ներկայացնելու, մերժելու, դիմողի հետ հետադարձ կապն ապահովելու, տվյալները համադրելու հետ կապված ընթացակարգերը,
0. սահմանվում են վեցամսյա դրամական օգնության վճարման եղանակը (անկանխիկ եղանակով՝ դրամական օգնության գումարը հյուրընկալի բանկային հաշվեհամարին փոխանցելու միջոցով), վճարման ժամկետները և այլն:

3. Իրավական ակտի կիրառման դեպքում ակնկալվող արդյունքը 
Արցախի Հանրապետության վերահսկողությունից դուրս մնացած համայնքների չափահաս բնակիչներին հյուրընկալող անձանց ֆինանսական վիճակի բարելավում:



ԱՄՓՈՓԱԹԵՐԹ
«2020 ԹՎԱԿԱՆԻ ՍԵՊՏԵՄԲԵՐԻ 27-ԻՑ ԱԴՐԲԵՋԱՆԻ ՀԱՆՐԱՊԵՏՈՒԹՅԱՆ ԿՈՂՄԻՑ ԱՐՑԱԽԻ ՀԱՆՐԱՊԵՏՈՒԹՅԱՆ ՈՒՂՂՈՒԹՅԱՄԲ ՍԿՍՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ԱՐՑԱԽԻ ՀԱՆՐԱՊԵՏՈՒԹՅԱՆ ՎԵՐԱՀՍԿՈՂՈՒԹՅՈՒՆԻՑ ԴՈՒՐՍ ՄՆԱՑԱԾ ՀԱՄԱՅՆՔՆԵՐՈՒՄ ՀԱՇՎԱՌՎԱԾ ՉԱՓԱՀԱՍ ՔԱՂԱՔԱՑԻՆԵՐԻՆ ԺԱՄԱՆԱԿԱՎՈՐ ՀՅՈՒՐԸՆԿԱԼՈՂՆԵՐԻ ԾԱԽՍԵՐԻ ՓՈԽՀԱՏՈՒՑՄԱՆ ՎԵՑԱՄՍՅԱ ՍՈՑԻԱԼԱԿԱՆ ԱՋԱԿՑՈՒԹՅԱՆ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ կենտրոնական բանկ

	Պատասխան չի ստացվել, սակայն քննարկվել է աշխատանքային կարգով:
	
	Նախագծի 7-րդ և հավելվածի 14-րդ կետերը հանվել են, իսկ հավելվածի 4-րդ կետի 1-ին ենթակետում «քարտային» բառը փոխարինել է «բանկային» բառով: 

	ՀՀ արդարադատության նախարարություն 10.12.2020 
N    /27.1/27767-2020
	1. «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով Արցախի Հանրապետության վերահսկողությունից դուրս մնացած համայնքներում հաշվառված չափահաս քաղաքացիներին ժամանակավոր հյուրընկալողների ծախսերի փոխհատուցման վեցամսյա սոցիալական աջակցության տրամադրման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետում «նախարարությանը՝» բառն անհրաժեշտ է փոխարինել «նախարարին՝» բառով:
Նույն կետում «համայնքներում մինչև 2020 թվականի սեպտեմբերի 27-ը առնվազն վերջին 3 ամիսը բնակված քաղաքացիների (այսուհետ՝ քաղաքացիներ) տվյալները:» բառերն առաջարկում ենք փոխարինել «համայնքների հաշվառում ունեցող և մինչև 2020 թվականի սեպտեմբերի 27-ը առնվազն վերջին 3 ամիսը փաստացի բնակված չափահաս քաղաքացիների (այսուհետ՝ չափահաս քաղաքացիներ) տվյալները:» բառերով՝ հաշվի առնելով Հայաստանի Հանրապետության կառավարության 2020 թվականի նոյեմբերի 21-ի N 1820-Լ որոշման կարգավորումները, Նախագծի վերնագրի և 1-ին կետի դրույթները ինչպես նաև այն, որ Նախագծի հետագա տեքստում գործածվում է «չափահաս քաղաքացի» ձևակերպումը: Սույն դիտողությունները բխում են «Նորմատիվ իրավական ակտերի մասին» օրենքի 12-րդ հոդվածի 1-ին մասի և 15-րդ հոդվածի պահանջներից:
	Ընդունվել է մասամբ: Ձևակերպումները տրվել են պայմանավորված անհրաժեշտ տեղեկատվությունը տարբեր աղբյուրներից ստանալու հանգամանքով: 
	Նախագիծը խմբագրվել է:


	
	2. Նախագծի 3-րդ կետի 2-րդ ենթակետում և 4-րդ կետում անհրաժեշտ է հստակ նշել, թե որ «ֆիզիկական անձանց» է խոսքը վերաբերում:
	Չի ընդունվել, ֆիզիկական անձանց շրջանակը հստակ է:
	

	
	3. Նախագծի 3-րդ կետի 2-րդ ենթակետում որպես նախարարությանը տրամադրվող տեղեկատվություն նշվում է հանրային ծառայությունների համարանիշը, մինչդեռ նախագծով նախատեսված չէ կարգավորում, որը կվերաբերի անձի՝ հանրային ծառայությունների համարանիշ չունենալու դեպքին: Այդ առումով անհրաժեշտ է նկատի ունենալ «Հանրային ծառայությունների համարանիշի մասին» ՀՀ օրենքի 6-րդ հոդվածի 5-րդ մասի պահանջը, որը սահմանում է. «Այն դեպքերում, երբ քաղաքացիների իրավունքների իրացման համար օրենսդրությամբ նախատեսվում է հանրային ծառայությունների համարանիշի (սոցիալական ապահովության քարտի) պարտադիր առկայություն, սակայն քաղաքացին հրաժարվել է ձեռք բերել հանրային ծառայությունների համարանիշ (սոցիալական ապահովության քարտ) և չի ստացել նույնականացման քարտ կամ ստացել է նույնականացման քարտ, որում հանրային ծառայությունների համարանիշը ամրագրված չէ, կամ հրաժարվել է սոցիալական ապահովության քարտից կամ տեղեկանքի տեսքով հատկացված հանրային ծառայությունների համարանիշից, ապա բնակչության պետական ռեգիստր վարող մարմինը վերջինիս տրամադրում է հանրային ծառայությունների համարանիշ չստանալու վերաբերյալ տեղեկանք, որի հիման վրա պետական մարմինները պաշտոնատար կամ իրավասու այլ անձինք ապահովում են քաղաքացու իրավունքների իրացումը:»: Այս առումով առաջարկում ենք «հանրային ծառայությունների համարանիշը» բառերից հետո լրացնել «կամ հանրային ծառայությունների համարանիշ չունենալու վերաբերյալ տեղեկանքի համարը» բառերը, կամ էլ որպես չափահաս քաղաքացու անձը հաստատող փաստաթուղթ նախատեսել անձնագիրը՝ սահմանելով «Հայաստանի Հանրապետության քաղաքացու անձնագրի մասին» ՀՀ օրենքով ամրագրված այն անհատական տվյալների շրջանակը, որը պարունակում է անձնագրի բովանդակությունը:
Նույն դիտողությունը վերաբերում է նաև Նախագծի 4-րդ կետին:
	Ընդունվել է մասամբ:
	Նախագիծը խմբագրվել է:


	
	4. Նախագծի 4-րդ կետում «մինչև յուրաքանչյուր ամսվա 20-ը» բառերից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը:
Նույն դիտողությունը վերաբերում է նաև Նախագծի 5-րդ, 7-րդ և 8-րդ կետերին:
	Ընդունվել է մասամբ:
	Կետերը խմբագրվել են:

	
	5. Նախագծի 6-րդ կետով Հայաստանի Հանրապետության ազգային անվտանգության ծառայության տնօրենին հանձնարարական է տրվում նախարարությունից յուրաքանչյուր ամսվա 21-ին՝ չափահաս քաղաքացիների վերաբերյալ տվյալները ստանալուց հետո՝ մեկ աշխատանքային օրվա ընթացքում նախարարությանը տրամադրել տվյալ ամսվա 20-ի դրությամբ Հայաստանի Հանրապետությունում կամ Արցախի Հանրապետությունում գտնվող չափահաս քաղաքացիների (սահմանահատման) վերաբերյալ տվյալները: Մինչդեռ անհրաժեշտ է նկատի ունենալ, որ Նախագծով հանձնարարական չի տրվում Հայաստանի Հանրապետության աշխատանքի և սոցիալական հարցերի նախարարին՝ Հայաստանի Հանրապետության ազգային անվտանգության ծառայությանը տրամադրել չափահաս քաղաքացիների վերաբերյալ տվյալները: Այս առումով պարզ չէ նաև, թե չափահաս քաղաքացիների վերաբերյալ ինչ տվյալների մասին է խոսքը:
	Չի ընդունվել, քանի որ ՀՀ ազգային անվտանգության ծառայությունից 6-րդ կետի վերաբերյալ նման դիտողություն չի ստացվել:
	

	
	6. Նախագծով հաստատվող հավելվածի (այսուհետ՝ Հավելված) 1-ին կետի դրույթների ձևակերպումն անհրաժեշտ է վերանայել և խմբագրել, քանի որ հյուրընկալելու հետ կապված դրույթները կրկնվում են:
	Չի ընդունվել: Կրկնություններ չկան:
	

	
	7. Հավելվածի 4-րդ կետի 1-ին և 2-րդ ենթակետերում անհրաժեշտ է հստակ նշել, թե անձը հաստատող, որ փաստաթղթի մասին է խոսքը:
	Ընդունվել է:
	Կետը խմբագրվել է:

	
	8. Հավելվածի 5-րդ կետում «Արցախի Հանրապետության կառավարության և կադաստրի և պետական գույքի կառավարման կոմիտեի» ձևակերպման մեջ «և» շաղկապը կրկնվում է:
	Ընդունվել է:
	Կետը խմբագրվել է:

	
	9. Հավելվածի 6-րդ կետում անհրաժեշտ է պարզաբանել՝ ինչ ասել է «ներկայացված տվյալները թերի են»՝ հաշվի առնելով, որ «Վարչարարության հիմունքների և վարչական վարույթի մասին» ՀՀ օրենքի 32-րդ հոդվածի համաձայն՝ եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը: 
	Ընդունվել է:
	Կետը խմբագրվել է:

	
	10. Հավելվածի 6-րդ կետի 6-րդ ենթակետի համաձայն՝ դիմումը մերժվում է, եթե հյուրընկալը Հայաստանի Հանրապետությունում կամ Արցախի Հանրապետության վերահսկողության ներքո գտնվող համայնքներում սեփականության (այդ թվում՝ համատեղ կամ բաժնային) իրավունքով չունի բնակելի անշարժ գույք: Առաջարկվող բովանդակությամբ վերոնշյալ կարգավորումը գործնականում խնդրահարույց է այն առումով, որ եթե անձը վարձակալում է բնակարան կամ տուն և հյուրընկալել է շահառու հանդիսացող չափահաս քաղաքացիներին, չի ստանալու աջակցություն: Արծարծվող հարցի հետ կապված մտահոգությունը պայմանավորված է այն իրողությամբ, որ ներկայումս վարձակալությամբ բնակվող քաղաքացիները նույնպես հյուրընկալում են Արցախի Հանրապետության ուղղությամբ սկսված ռազմական գործողությունների հետևանքով տեղահանված իրենց հարազատներին, բարեկամներին կամ այլ անձանց և առաջարկվող իրավակարգավորման արդյունքում նման հյուրընկալող անձանց սոցիալական աջակցություն տրամադրելու հարցը բացը է մնում, ինչը խնդիր է առաջանում նաև ՀՀ Սահմանադրության 29-րդ և 83-րդ հոդվածներով ամրագրված խտրականության արգելքի սկզբունքի պահպանման հետ կապված, ինչպես նաև սոցիալական ապահովության իրավունքի իրացման տեսանկյունից: 
Բացի այդ, անհրաժեշտ է նկատի ունենալ, որ սոցիալական ծառայությունների տրամադրման հիմնական սկզբունքներն ամրագրված են «Սոցիալական աջակցության մասին» ՀՀ օրենքի 7-րդ հոդվածով, այն է` սոցիալական ծառայությունների տրամադրման հիմնական սկզբունքներն՝
1) մարդու և քաղաքացու հիմնական իրավունքների ու ազատությունների պաշտպանությունը, մարդու արժանապատվությունը հարգելը.
2) հասցեականությունը` սոցիալական ծառայությունների տրամադրումը իսկապես դրա կարիքն ունեցող անձին.
3) մատչելիությունը` տրամադրվող սոցիալական ծառայություններին հասանելիության ապահովումը.
4) համաչափությունը՝ հետապնդված նպատակներին համարժեք սոցիալական ծառայությունների տրամադրումը.
5) խորհրդապահությունը` սոցիալական ծառայությունների տրամադրման ժամանակ հայտնի դարձած անձնական տվյալները չհրապարակելը, բացառությամբ Հայաստանի Հանրապետության օրենքով սահմանված դեպքերի.
6) օրինականությունը՝ սոցիալական ծառայությունների տրամադրումը Հայաստանի Հանրապետության օրենքներին և այլ իրավական ակտերին համապատասխան:
Հետևաբար, կարևորելով օրենքին համապատասխան համաչափ, արդարացի և ոչ խտրական աջակցություն ստանալու սկզբունքը, ինչպես նաև առաջ քաշված խնդիրն ու մտահոգությունը՝ առաջարկում ենք առկա բացի վերացման նպատակով որպես շահառու դիտարկել և սոցիալական աջակցություն ստացողների ցանկում ներառել նաև նոտարական կարգով վավերացված որոշակի ժամկետով վարձակալության պայմանագիր ունեցող հյուրընկալներին: 
	Չի ընդունվել, քանի որ ընդունելու դեպքում կնվազի տրամադրվող սոցիալական աջակցության հասցեականությունը, ինչպես նաև միջոցառումը՝ վերահսկելու տեսանկյունից կլինի խոցելի:
Գույքի օրինական տիրապետման վերաբերյալ հարկ է նշել, որ այն սույն միջոցառման շրջանակներում որևէ ազդեցություն չի ունենա՝ գործնականում գրեթե չիրականացվելու պատճառով (գործնականում վարձակալված բնակարանների ճնշող մեծամասնությունը չունեն կադաստրային գրանցում։ Հետևաբար` վարձակալման ճանաչումը՝ այսինքն` օրինական տիրապետության տակ գտնվելը, իրականացնել հնարավոր չէ): Միաժամանակ, նույն բնակարանում նույն հյուրընկալված ԱՀ չափահաս քաղաքացիների համար կարող են դիմել և՛ սեփականատեր վարձատուն, և՛ վարձակալը։

	

	
	11. Հավելվածի 7-րդ կետի 1-ին ենթակետի պարբերությունների համարակալումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջները:
	Ընդունվել է:
	Կետը խմբագրվել է:

	
	12. Հավելվածի 13-րդ կետում անհրաժեշտ է պարզաբանել, թե ինչ «հաճախորդի» մասին է խոսքը: Այս առումով Հավելվածի տեքստում անհրաժեշտ է հստակեցնել տերմինների գործածությունը՝ դրանց միասնականությունն ապահովելու նպատակով:
	Չի ընդունվել: Արդեն իսկ ընդունված պրակտիկա է: Օրինակ՝ ՀՀ կառավարության 18.11.2020թ. N 1813-Ն, 27.11.2020թ. N 1891-Ն որոշումներ:
	

	
	13. Հավելվածի 14-րդ կետում պարզաբանման կարիք ունի նշանակված և մահվան պատճառով չվճարված գումարը միայն հյուրընկալի ամուսնուն կամ 14 տարին լրացած երեխային վճարելու հանգամանքը՝ հաշվի առնելով, քանի որ հյուրընկալի հետ նույն բնակության վայրի հասցեում կարող են հաշվառված լինել կամ բնակվել ընտանիքի այլ անդամներ:
Նույն կետում անհրաժեշտ է նշել, թե դիմումը և անհրաժեշտ փաստաթղթերը (դիմողի անձը հաստատող փաստաթուղթը, հյուրընկալի մահվան վկայականը, ազգակցական կապը հաստատող փաստաթուղթ և այլն) ում կողմից և ինչ եղանակով են ներկայացվելու Ծառայություն:
	Չի ընդունվել: Արդեն իսկ ընդունված պրակտիկա է: Օրինակ՝ ՀՀ կառավարության 18.11.2020թ. N 1813-Ն, 27.11.2020թ. N 1891-Ն որոշումներ:
Միաժամանակ, այս ձևակերպումը կիրառվել է հիմք ընդունելով ՀՀ կենսաթոշակային օրենսդրության մեջ առկա փորձը և այս եզրույթն օգտագործվում է գրեթե բոլոր, այդ թվում նաև COVID-19 սոցիալական հետևանքների չեզոքացման միջոցառումներում:  
	

	ՀՀ ազգային անվտանգության ծառայություն
10.12.2020 
N    11/776
	նախագծի 6-րդ կետում առաջարկում ենք «մեկ» բառը փոխարինել «երկու» բառով:
	Ընդունվել է:
	Կետը խմբագրվել է:

	ՀՀ տարածքային կառավարման և ենթակառուցվածքների նախարարություն 10.12.2020 
N   ՍՊ/21.1/34777-2020
	1․ Նախագծի 4-րդ կետում «հայրանունը» բառից հետո լրացնել «(առկայության դեպքում)» բառերը,

	Ընդունվել է:
	Կետը խմբագրվել է:

	
	2․ Նախագծի հավելվածի 2-րդ կետից հանել «Հայաստանի Հանրապետության աշխատանքի և սոցիալական հարցերի» բառերը՝ հիմք ընդունելով Նախագծի 2-րդ կետը։

	Ընդունվել է:
	Կետը խմբագրվել է:

	ՀՀ կադաստրի կոմիտե
09.12.2020 
N    ՍԹ/7125-2020
	«Գույքի նկատմամբ իրավունքների պետական գրանցման մասին» ՀՀ օրենքի (այսուհետ՝ Օրենք) 32-րդ և 33-րդ հոդվածների պահանջների համաձայն՝ Կադաստրի կոմիտեն (այսուհետ՝ կոմիտե) կարող է տրամադրել միայն որոշակիորեն նույնականացված (միանշանակորեն որոշված) անշարժ գույքի և/կամ համապատասխան անձի վերաբերյալ տեղեկատվությունը: Կոմիտեի տվյալների բազայի ծրագրային ապահովումը հնարավորություն է տալիս որոնել և տրամադրել միայն որոշակիորեն նույնականացված անշարժ գույքի վերաբերյալ տեղեկատվությունը:
   Օրենքի 33-րդ հոդվածի 6-րդ և 74-րդ հոդվածի 8-րդ մասերի համաձայն՝ հայցվող տեղեկատվությունը տրամադրվում է դրա համար դիմումը ներկայացվելու օրվանից 3-րդ աշխատանքային օրը կամ 25 աշխատանքային օրվա ընթացքում՝ կախված պահանջվող տեղեկատվության բնույթից և անշարժ գույքի անհատականացման մակարդակից:
   Այսինքն՝ որոշակիորեն նույնականացումն անհրաժեշտ է նաև տեղեկատվության արագ որոնման և տրամադրման համար:
   Նախագծի 3-րդ կետի 2-րդ ենթակետի պահանջների համաձայն՝ Կոմիտեն ՀՀ աշխատանքի և սոցիալական հարցերի նախարարություն պետք է ներկայացնի, ի թիվս այլնի, հանրային ծառայության համարանիշ և անշարժ գույքի կոդ: Կադաստային գործերը, որոնցում պահվում են անշարժ գույքի միավորի վերաբերյալ համապատասխան փաստաթղթերը, ոչ բոլոր դեպքերում են պարունակում հանրային ծառայության համարանիշ: Հետևաբար՝ հանրային ծառայության համարանիշ տրամադրելը մասամբ անհնարին է:
   Օրենքում, մասնավորապես 2-րդ հոդվածում, որպես անշարժ գույքի միավորի անհատականացման միջոց, «Կոդ» բառի փոխարեն կիրառվում է «կադաստրային ծածկագիր» բառերը:
   Հաշվի առնելով վերոգրյալը՝ առաջարկում ենք 3-րդ կետի 
1. 1-ին ենթակետում «չափահաս քաղաքացիների վերաբերյալ» բառերից հետո լրացնել «Գույքի նկատմամբ իրավունքների պետական գրանցման մասին» Հայաստանի Հանրապետության օրենքով սահմանված» բառերը.
2) նույն կետում «մեկ աշխատանքային օրվա ընթացքում» բառերը հանել
    3) 2-րդ ենթակետը շարադրել նոր խմբագրությամբ.
   «2. Հյուրընկալողների և/կամ նրանց սեփականության իրավունքով պատկանող անշարժ գույքի վերաբերյալ «Գույքի նկատմամբ իրավունքների պետական գրանցման մասին» Հայաստանի Հանրապետության օրենքով սահմանված տեղեկատվությունը Նախարարության կողմից Հայաստանի Հանրապետության կադաստրի կոմիտե ներկայացնելուց  հետո Նախարարությանը տրամադրել Հայաստանի Հանրապետությունում բնակելի անշարժ գույքի նկատմամբ սեփականության (այդ թվում՝ համատեղ կամ բաժնային) իրավունք ունեցող հյուրընկալողների վերաբերյալ հետևյալ տեղեկատվությունը՝ սեփականատիրոջ (սեփականատերերի) անունը, ազգանունը, հայրանունը, առկայության դեպքում հանրային ծառայությունների համարանիշը, անշարժ գույքի հասցեն, տեսակը և կադաստրային ծածկագիրը:»:
	Ընդունվել է մասամբ:
	Նախագիծը խմբագրվել է:

	ՀՀ քաղաքաշինության կոմիտե
10.12.2020 
N   01/13/9213-2020
	առաջարկություններ չունի:
	Ընդունվել է ի գիտություն:
	

	ՀՀ ոստիկանություն 10.12.2020 
N   1/21/54617-20
	առաջարկություններ և առարկություններ չկան: 
	Ընդունվել է ի գիտություն:
	

	ՀՀ ֆինանսների նախարարություն 10.12.2020 
N  01/8-3/18394-2020
	Քննության առնելով ՌԱԶՄԱԿԱՆ «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով Արցախի Հանրապետության վերահսկողությունից դուրս մնացած համայնքներում հաշվառված չափահաս քաղաքացիներին ժամանակավոր հյուրընկալողների ծախսերի փոխհատուցման վեցամսյա սոցիալական աջակցության տրամադրման կարգը հաստատելու մասին» ՀՀ կառավարության որոշման նախագիծը (այսուհետ՝ Նախագիծ)` հայտնում ենք, որ վերջինիս վերաբերյալ առարկություններ չունենք:
Հարկ է նշել, որ Նախագծի 7-րդ կետով ՀՀ աշխատանքի և սոցիալական հարցերի նախարարին հանձնարարվում է՝ մինչև 2021 թվականի հունվարի 12-ը ՀՀ կառավարություն ներկայացնել առաջարկություն՝ Նախագծով նախատեսված սոցիալական աջակցության տրամադրման ֆինանսավորման նպատակով ՀՀ 2021 թվականի պետական բյուջեում վերաբաշխում կատարելու վերաբերյալ:
	Ընդունվել է ի գիտություն:
	



[bookmark: _GoBack]
